
4. Juli 2025  

 

Inatsisartut suleriaasianni  §  37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara:  

 Naalakkersuisunut apeqqut:  

1. Naalakkersuisut Inatsisartut inatsisaat nr. 5, novemberip 29-ani 2013-imeersumi §1-imi 

imm. 2, 4-miittoq siunnersuisarnermut ilisimatusarnermullu aningaasaliisarneq pillugu – 

tassani erseqqissarneqarpoq naalagaaffeqatigiinnerup iluani ilisimatusarnermi nunarput 

piginnaanngorsaaqataanissamut peqataassasoq, qanoq ph.d.-liorusuttunut 

ilisimatusartunullu naalagaaffeqatigiinnermut tunnganngitsunik suliaqarniartunut 

akornutaannginnissaa qulakkeertarpaat? 

2. Ph.d.-liortussanut naalagaaffeqatigiinnermut tunnganngitsunik suliaqarusuttunut 

qasseriarluni aningaasaliisoqarnikuua?  

a) Suminngaanneertuuppallu taakku suliaqartut? 

b) Ilisimatusarnerup iluani sunik suliaqartuuppat? (Uani humaniora, uumaatsulerineq 

imaluunniit inuiaqatigiilerinerup iluaniittut il.il. eqqarsaatigineqarput 

taakkartoqquneqarlutillu). 

3. Inatsit taanna allanngussappat peerneqarluniluunniit suut akornutaalersinnaappat? 

a) Uani ilisimatusarnerup iluani 

b) Naalakkersuisut inatsimmik tamatumunnga tunngasumik allannguinissaminnut 

suliaqarpat? 

c) Taamaassimappat qaqugu Inatsiartunut saqqummiunneqarnissaa pilersaarutaava? 

(Inatsisartuni ilaasortaq Erik Jensen, Siumut)  

 

Tunngavilersuut: 

Nalunaarummi erserpoq naalagaaffiup iluani ilisimatusarneq immikkuullarissumik 

pingaarutilimmillu inissisimasoq, uanilu Ilisimatusarnermik Siunnersuisoqatigiit siunniuttagaat 

annertoorujussuarmik sunniuteqartartuusut. Saniatigut Kalaallit Nunatsinni ilisimatusarusuttut 

nunatta iluanuinnaq tunngasunik suliaqarusuttut amerligaluttuinnarlutik, assersuutigiinnarlugu 

oqaatsigut, kulturerput inuiaqatigiillu ineriartornerannut tunngasut naalagaaffeqatigiinnermut 

toqqaannaq tunnganngitsut. Taamaattumillu paaserusuppara inatsit taannarpiaq qanoq piviusumi 

atorneqartarnersoq, aammalu ilisimatusarnerup iluani kiffaanngissuseqarluni ilisimatusarsinnaaneq 

aammalu tamat peqataaffigisinnaasaannik ilisimatusarneq tassannga inatsimmit 

qatangiinnartinneqartarnersoq, siunertaminullu tulluarnersoq paaserusukkakkit. 

Kissaatigaara apeqquteqaatikka ullut suliffiusut 10 ingerlanerani akineqassasut. 


